
ASUNTO: Resoluciéon da Comision da Transparencia de Galicia na reclamacién
presentada ao amparo da disposicion adicional quinta da Lei 1/2016, do 18 de
xaneiro, de transparencia e bo goberno

Vista a reclamacion presentada por_ mediante escrito do 10
de maio de 2021, e considerando os antecedentes e fundamentos xuridicos que se especifican
a continuacién, a Comision da Transparencia na sesion celebrada o dia 29 de xufio de 2021,
adopta a seguinte resolucion:

ANTECEDENTES

Primeiro. _presentou, mediante escrito con entrada no

rexistro do Valedor do Pobo o 30 de abril de 2021, unha reclamacién ao amparo do disposto
no artigo 28 da Lei 1/2016, do 18 de xaneiro, de transparencia e bo goberno, contra a contra
Resolucion do 15 de febreiro de 2021, da Conselleria de Cultura, Educacion e Universidade,
pola que se inadmite a sua solicitude de acceso & informacion sobre o Servicio de Comedor do
CEIP Plurilingtie n® 2 de Tui.

O reclamante, en resumo, indica no seu escrito gue considera que a denegacidn de acceso A
informacién publica solicitada vulnera claramente o previsto no artigo 26.1 da Lei 1/2016,
dado que a documentacién relativa ao Comedor resulta evidente que a dita informacién si
esta, ou deberia estar, en poder da Conselleria de Cultura, Educacién e Universidade, ao ser o
mesmo un servizo publico, polo que considera que a denegacién da informacién é
absolutamente improcedente e vulneradora dos seus dereitos.

Considera que é a Conselleria a quen lle corresponde solicitar 4 ANPA a informacion para a
sua entrega ao interesado.



{+34) 981 56 97 40 Rua do Horreo, 65
15700, Santiago de Compostela

ACoruna

info@comisiondatransparencia.gal www.comisiondatransparencia.gal

O escrito vifia acompafado de copia da solicitude presentada e do seu DNI.

Segundo. Con data do 5 de maio de 2021 déuselle traslado da documentacion achegada pola
reclamante a Conselleria de Cultura, Educacion e Universidade para que, en cumprimento da
normativa de transparencia, achegase informe e copia completa e ordenada do expediente.

Terceiro. Con data do 1 de xufio de 2021, a Conselleria de Cultura, Educacion e Universidade
contesta a peticidn remitindo o informe e o expediente instruido.

Neste informe, en resumo, indicase que tal e como se lle indicou ao interesado na resolucién
do 15/02/2021, 0 CEIP dispon dun comedor xestionado a través da Asociacion de Nais e Pais
do centro, que é a responsable da contratacion e xestion integral do servizo. Neste suposto, e
de conformidade esa entidade é responsable da contratacién e xestién integral do servizo,
polo que considera que a solicitude incorre na causa de inadmision da letra d) do artigo 18.1
da Lei 19/2013, posto que a informacion solicitada non obra en poder desta administracidn, e
non concorre o disposto no artigo 26 da Lei 1/2016, do 18 de xaneiro, de transparencia e bo
goberno de Galicia, posto que non se trata dun servizo pablico xestionado indirectamente
pola ANPA, nin existe vinculacidn desta con esta conselleria.

.No que respecta a documentacidn relativa ao comedor: memoria, proxecto educativo do
centro, no relativo a horarios, funcionamento, responsabilidades, persoal adscrito ao mesmo,
indica que toda ela esta dispoiiible na paxina web do centro educativo.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacidn publica
e bo goberno, de caracter basico na sua practica totalidade, establece que contra toda
resolucion expresa ou presunta en materia de acceso a informacion, podera interpofierse
unha reclamacion ante o Consejo de Transparencia y Buen Gobierno, con cardcter potestativo
e previa a stla impugnacion en via contencioso-administrativa. Esa mesma lei, na sta
disposicién adicional cuarta, establece que a resolucién da reclamacion prevista no artigo 24
correspondera, nos supostos de resolucidns ditadas polas Administracions das Comunidades
autonomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucion expresa ou presunta en materia de acceso a informacion publica,
- poderd interpofierse unha reclamacién ante o Valedor do Pobo, correspondendo @ Comision

da Transparencia, de acordo co disposto no artigo 33, a resolucién das devanditas
reclamacions.

A disposicion adicional quinta da lei establece que resolver esas reclamacions correspondera,
no suposto de resolucions ditadas polas entidades locais de Galicia, ao Valedor do Pobo, ao
que se adscribe a Comision da Transparencia, que por tanto ¢ a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos pardgrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso a informacion, que ten caracter
potestativo e previo 3 impugnacion en via contencioso-administrativa, axustaran a sla
tramitacion ao disposto na lexislacién de procedemento administrativo comun en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacion publica, entendida esta como os contidos ou documentos, calquera
gue sexa o seu formato ou soporte, que consten en poder dalgun dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funcions, do mesmo xeito que a definicidn contida no artigo 13 da Lei estatal 19/2013 que ten
caracter bdsico.

O concepto de informacidn publica e o dereito de acceso 4 mesma configiranse de forma
ampla tanto na normativa autonédmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accidn politica e sé cando a accion dos
responsables publicos sométese a escrutinio, cando. os cidadans poden cofiecer como se
toman as decisidns que Iles afectan, como se manexan os fondos publicos ou baixo que
criterios actuan as nosas institucions pddese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola sua banda, a Lei galega 1/2016, sinala na sua Exposicion de Motivos que a crecente
esixencia cidada de contro! publico da actuacidn das administracidéns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28 da Lei 1/2016, prevé que fronte a toda resolucion expresa ou presunta en materia
de acceso podera interpofierse unha reclamacidon ante o Valedor do Pobo con caracter
potestativo e previo a sia impugnacion en via contencioso-administrativa, reclamacion que
debe interporse no prazo dun mes, a contar desde o dia seguinte ao da notificacion do acto
impugnado ou desde o dia seguinte a aquel en que se produzan os efectos do silencio
administrativo. Desde a perspectiva do cdmputo dos prazos, considérase que a presentacion
da reclamacion é extemporanea, xa que a notificacion da resolucion reclamada practicouse o
16 de febreiro de 2021, tal como figura no informe da Conselleria e no escrito de reclamacidn,
e a reclamacion tivo entrada no Rexistro do Valedor do Pobo o 30 de marzo de 2021, € dicir,
fora do prazo previsto.

Pola sua banda, a Lei 39/2015, do 1 de outubro, do Procedemento Administrativo Comun das
Administracions Publicas establece no seu artigo 30.4, ao regular os termos e prazos, que se
o prazo se fixa en meses, estes computaranse a partir do dia seguinte a aquel en que tefia
lugar a notificacion do acto de que se trate, ou desde o seguinte a aquel en que se produza a
estimacion ou desestimacidn por silencio administrativo. O prazo concluird o mesmo dia en
que se produciu a notificacidn ou silencio administrativo no mes de vencemento. Se no mes
de vencemento non houbese dia equivalente a aquel en que comeza o cémputo, entenderase
gue o prazo expira o ultimo dia do mes.

Os efectos da presentacién da reclamacién féra de prazo, de conformidade co disposto no
artigo 29 da Lei 39/2015, obrigan non sé as autoridades e persoal ao servizo das
Administracions Publicas competentes para a tramitacion dos asuntos, sendén tamén aos
interesados nos mesmos. Nas reclamaciéns potestativas ante a Comision de Transparencia de
Galicia, debido a que tefien por obxecto a revisién dun acto administrativo, de acordo co
disposto no artigo 116 d) da Lei 39/2015, é causa de inadmision o transcurso do prazo para a
interposicion do recurso, sendo esta disposicion plenamente aplicable a esta reclamacidn, de
conformidade co disposto no artigo 24.3 da Lei 19/2013, que establece que a tramitacién da
reclamacion axustarase ao disposto en materia de recursos na normativa en materia de
procedemento administrativo.

En base aos feitos e fundamentos de dereito anteriormente expresados, e en virtude da
delegacion de competencias outorgada pola Comisidn de Transparencia de Galicia en sesion
do 30 de maio de 2017 (DOG n? 136, do 18 de xullo de 2017),

ACORDO

Unico: Inadmitir por extemporanea a reclamacion presentada por

con data do 30 de marzo de 2021, contra a Resolucién do 15 de febreiro de 2021,
da Conselleria de Cultura, Educacién e Universidade, pola que se inadmite a sda solicitude de
acceso a informacion sobre o Servicio de Comedor do CEIP Plurilingiie n°® 2 de Tui.

Contra esta resolucién, que pon fin & via administrativa, unicamente cabe, en caso de
desconformidade, interpofier recurso contencioso-administrativo, no prazo de dous meses,
contados desde o dia seguinte a notificacion desta resolucién, de conformidade co previsto
no artigo 8.3 a Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela,

